Ամփոփաթերթ

«Հայաuտանի Հանրապետության կառավարության 2017 թվականի դեկտեմբերի 21-ի N 1675-Ն որոշման մեջ լրացումներ 

կատարելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն


	Դիտողություններ և առաջարկություններ չկան:
	Ընդունվել է ի գիտություն:


	2.
	Ֆինանսների նախարարություն 


	Դիտողություններ և առաջարկություններ չկան:
	Ընդունվել է ի գիտություն:


	3.
	Արտակարգ իրավիճակների նախարարություն


	Դիտողություններ և առաջարկություններ չկան:
	Ընդունվել է ի գիտություն:


	4.
	Ազգային անվտանգության ծառայություն
	Դիտողություններ և առաջարկություններ չկան:
	Ընդունվել է ի գիտություն:


	5.
	Ոստիկանություն


	Դիտողություններ և առաջարկություններ չկան:
	Ընդունվել է ի գիտություն:


	6.
	ՀՀ մարդու իրավունքների պաշտպան


	1. Նախագծի 1-ին կետի 2-րդ ենթակետով նախատեսվում է «Հայաստանի Հանրապետության կառավարության 2017 թվականի դեկտեմբերի 21-ի թիվ 1675-ն որոշմամբ հաստատված «Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու մասին» պայմանագրի 5.2.2.6-րդ կետում «առողջական վիճակով» բառերից հետո ավելացնել «կամ օրենքով սահմանված այլ հանգամանքներով» բառերը:

Առաջարկվող ձևակերպումից պարզ չէ, թե որոնք են «այլ հանգամանքները»: Դրանց շրջանակը բացահայտվում է միայն Նախագծի հիմնավորումների ուսումնասիրությամբ, ուստի իրավական որոշակիության անհրաժեշտությամբ պայմանավորված՝ առաջարկվում է Նախագծում հստակեցնել Պայմանագրի վաղաժամկետ լուծման օրենքով սահմանված հանգամանքները՝ հատկապես, որ այդ շրջանակը հստակ է և ներկայացված է հիմնավորումների տեքստում:

2. Հասկանալի է, որ առաջարկվող կարգավորումների նպատակն է «Ես եմ» ծրագրի արդյունավետության բարձրացումը: Այս առումով ի գիտություն են ընդունվել Նախագծին կից ներկայացված հիմնավորումներն առ այն, որ օրենքով նախատեսված կոնկրետ դեպքերում Պայմանագիրը վաղաժամկետ լուծվում է: 

Այնուամենայնիվ առկա են որոշ նկատառումներ, որոնք ներկայացվում են ստորև.

2.1.Նախագծի կարգավորմամբ ստացվում է, որ Պայմանագիրը վաղաժամկետ լուծվում է զինծառայողի նկատմամբ ծառայության վայրը փոխելու միջոցով պաշտպանության միջոց կիրառված լինելու դեպքում:

Հարց է առաջանում, թե արդյոք հնարավոր չէ անձի համար ծրագրի շահառուի կարգավիճակը պահպանելը նրան այլ զորամաս տեղափոխելու և մարտական հերթապահության ներգրավելու միջոցով:

2.2. Սկզբունքորեն դեմ չլինելով «Ես եմ» ծրագրի արդյունավետության բարձրացման նպատակի ներքո առաջարկված գաղափարի հետ՝ առաջարկվում է պարզաբանել, թե քննարկվել է արդյոք Պայմանագիրը վաղաժամկետ լուծված զինծառայողների հետ հետագայում կրկին Պայամանագիր կնքելու հնարավորության հարցը՝ արդեն իսկ ծառայած ժամկետի հաշվառմամբ: Քննարկված չլինելու դեպքում՝ առաջարկվում է անդրադառնալ նաև այս հարցին՝ հատկապես, որ Պայմանագրի վաղաժամկետ լուծման խնդիրը կարող է ծագել ծրագրով նախատեսված ծառայության ժամկետի մեծ մասը (օրինակ՝ 2 տարի 4 ամիս) անցնելուց հետո:


	Ընդունվել է կատարվել է հստակեցում:

Առաջարկությունը հնարավոր չէ իրացնել, քանի որ զինծառայողի նկատմամբ ծառայության վայրը փոխելու միջոցով պաշտպանության միջոցի կիրառումն իրականացվում է ռազմական ոստիկանության ենթակա զորամասերում, որոնք ընդգրկված չեն մարտական հերթապահություն իրականացնող զորամասերի ցանկում:

Առաջարկությունը հնարավոր չէ իրացնել, քանի որ ծրագրի շրջանակներում անհրաժեշ-տություն չենք տեսնում պայմանագիրը դադարեցրած անձին կրկին ընդգրկելու ծրագրում: 

	7.
	Վարչապետի աշխատակազմի 

պետաիրավական վարչություն


	«Հայաստանի Հանրապետության կառավարության 2017 թվականի դեկտեմբերի 21-ի «Հայաստանի Հանրապետության պաշտպանության նախարարության կողմից նշված վայրում և պայմաններում զինվորական ծառայություն անցնելու ցանկություն հայտնած  շարքային կազմի պարտադիր զինծառայողի հետ պայմանագիր կնքելու կարգը սահմանելու մասին» N 1675-Ն որոշման 1-ին կետով հաստատված հավելվածի ձև 1-ում նախատեսված պայմանագրում առաջարկվող  լրացման արդյունքում՝  առողջական վիճակով պայմանավորված լինելուց  բացի` օրենքով սահմանված այլ հանգամանքների վրա հասնելու պարագայում՝ (ինչպիսիք բացահայտվում են  միայն նախագծի հիմնավորման մեջ)  ընդհանուր 50 օր մարտական հերթապահությունում և պայմանագրի 2.1.6.3-րդ ենթակետում նշված պատրաստության մեջ չգտնվելու դեպքում կստեղծվեն պայմանագիրը վաղաժամկետ լուծելու հավելյալ հիմքեր: Նման ընդհանրական ձևակերպման պարագայում՝ հաշվի առնելով հատկապես, որ «Ես եմ» ծրագրով զինվորական ծառայության կարող է   հավակնել նաև հիմնական հանրակրթական ծրագիր անցած  զինապարտը՝ կարծում ենք, որ վերջիններիս համար (կամ ընդհանրապես բոլոր հավակնորդների համար) իրավական որոշակիություն ապահովելու նպատակով անհրաժեշտ է վերը նշված հանգամանքների իրավական ձևակերպումները կամ, որ նույնն է՝ օրենքով (օրենքներով) սահմանված բոլոր այլ հանգամանքները ներառել պայմանագրում: Բացի այդ, պայմանագրի վաղաժամկետ դադարման լրացվող հանգամանքներից որևէ մեկի վրա հասնելու պարագայում զինծառայողը կզրկվի պատվովճար ստանալու իրավունքից: Նման եզրահանգման ենք  գալիս վերլուծելով  ստորև ներկայացված երկու մեջբերումները.
1. Համաձայն ՀՀ կառավարության 2018 թվականի ապրիլի 12-ի  «Հայաստանի Հանրապետության պաշտպանության նախարարության կողմից նշված վայրում և  պայմաններում զինվորական ծառայություն անցնելու մասին պայմանագիր կնքած շարքային կազմի պարտադիր զինծառայողներին զինվորական ծառայությունից արձակելիս հաշվարկվող պատվովճարի չափը, տալու կարգը և  պատվովճարի տնօրինման ուղղությունները սահմանելու մասին» թիվ 456-Ն որոշմամբ հաստատված կարգի 4-րդ կետի. «Պատվովճար ստացող քաղաքացուն զինվորական ծառայության ժամկետը լրանալու հիմքով զինվորական ծառայությունից արձակելիս պատվովճարը հաշվարկվում է սահմանված առավելագույն չափով, իսկ առողջական վիճակի պատճառով զինվորական ծառայության համար ոչ պիտանի ճանաչելու հիմքով ժամկետից շուտ զինվորական ծառայությունից արձակելիս պատվովճարը հաշվարկվում է սահմանված առավելագույն չափը 36 ամսվա վրա բաժանելու և ստացված մեկ ամսվա գումարը մինչև զինվորական ծառայությունից արձակելու ամիսը ներառյալ ծառայած ամիսների թվի վրա բազմապատկելու արդյունքում ստացված չափով»:
2. ՀՀ կառավարության 2017 թվականի դեկտեմբերի 21-ի N 1675-Ն պայմանագրի 5.4-րդ  կետի  համաձայն. «Պայմանագրի գործողության ժամկետը լրանալու կամ զինծառայողի կողմից առողջական վիճակի պատճառով զինվորական ծառայության համար ոչ պիտանի ճանաչվելու հիմքով պայմանագրի լուծմամբ չի դադարում սույն պայմանագրի 2.1.7-րդ կետով նախատեսված՝ պատվովճար ստանալու զինծառայողի իրավունքը»: 
Հենց միայն պայմանագրի 5.4-րդ կետի ձևակերպումից (որը նախագծով չի վերանայվում)  հասկացվում է, որ  դրանում նշված  հանգամանքից զատ որևէ այլ հանգամանքի վրա հասնելու հետևանքով վաղաժամկետ լուծված պայմանագրի դեպքում՝ արգելափակվում է  զինծառայողի պատվովճար  ստանալու իրավունքը: Այս առումով  ՀՀ քրեական դատավարության օրենսգրքի 98-րդ և 98.1-ին հոդվածների համաձայն զինծառայողի նկատմամբ ծառայության վայրը փոխելու միջոցով պաշտպանության միջոց կիրառված լինելու հանգամանքով պատվովճարից փաստացի զրկումը կարծում ենք  լրջորեն հիմնավորման կարիք ունի: Անհասկանալի է, թե ինչու այս դեպքում չի նախատեսվում կիրառել թեկուզև  պատվովճարի մասնակի տրամադրման արդեն իսկ ՀՀ կառավարության 2018 թվականի ապրիլի 12-ի  թիվ 456-Ն որոշմամբ նախատեսված կարգավորումը:      
	Ընդունվել է կատարվել է հստակեցում:
Պայմանագրի 5.4-րդ կետը չի վերանայվում և կատարվող լրացումների հետ առնչություն չունի, քանի որ այն նախատեսվել է <<Զինվո​րա​կան ծառայության և զին​ծառայողի կարգավիճակի մա​սին>> ՀՀ օրենքի 63-րդ հոդ​վածի 4-րդ մասի պա​հանջ​​ներին համապատասխան:

Ինչ վերաբերվում է ՀՀ քրեական դատավարության օրենսգրքի 98-րդ և 98.1-ին հոդ​վածներին, ապա դրանք կիրառելու որոշում ընդունում է վարույթ իրականացնող մար​​մինը, այլ ոչ թե ՀՀ պաշտպանության նախարա​​​​րու​​թյունը: Պատվովճարի տրման պայմանը սահման​ված է <<Զինվո​րա​կան ծառայության և զին​ծառայողի կարգավիճակի մա​սին>> ՀՀ օրենքի 63-րդ հոդ​վածի 4-րդ մասում:

	8.
	Վարչապետի աշխատակազմի 

սոցիալական հարցերի վարչություն


	1. Նախագծի 1-ին կետի 1-ին ենթակետով առաջարկվում է ՀՀ պաշտպանության նախարարության կողմից նշված վայրում և պայմաններում զինվորական ծառայություն անցնելու մասին պայմանագրում  նախատեսել, որ  Կողմերը պայմանավորվում են, որ զինծառայողի կողմից նախարարության հետ պայմանագրի կնքման իրավասության ծագման նախապայման է հանդիսանալու զինծառայողի առնվազն հիմնական հանրակրթական ծրագիր անցած լինելու ավարտական վկայական կամ այդ ծրագիրն անցած լինելու մասին ուսումնական հաստատության կողմից տրված տեղեկանք ունենալու հանգամանքը, մինչդեռ «Կրթության մասին» օրենքի 44-րդ հոդվածի 1-ին մասի համաձայն ուսումնական հաստատությունը կրթական ծրագրերով ուսումնառությունն ավարտած և ամփոփիչ ատեստավորում անցած անձանց հանձնում է համապատասխան փաստաթուղթ (վկայական, ատեստատ, դիպլոմ), իսկ նույն հոդվածի 6-րդ մասի համաձայն համապատասխան տեղեկանք տրվում է տվյալ մակարդակի կրթությունը չավարտած անձանց:
2. Նախագծի 1-ին կետի 2-րդ ենթակետով առաջարկվող փոփոխության կապակցությամբ, գտնում ենք, որ փոփոխություն կատարելու անհրաժեշտության առկայությունը լրացուցիչ քննարկման կարիք ունի՝ հաշվի առնելով ՀՀ կառավարության 2017 թվականի դեկտեմբերի 21-ի N 1675-Ն որոշման 1-ին կետով հաստատված հավելվածի 2-րդ կետը, որը ամրագրում է քաղաքացիաիրավական բնույթի պայմանագրի ձև և ՀՀ քաղաքացիական օրենսգրքի 437-րդ հոդվածի 5-րդ մասը, համաձայն որի  այն դեպքերում, երբ պայմանագրի պայմանը նախատեսված է նորմով, որը կիրառվում է, եթե այլ բան սահմանված չէ կողմերի համաձայնությամբ (դիսպոզիտիվ նորմ), կողմերը կարող են իրենց համաձայնությամբ բացառել այդ նորմի կիրառումը կամ սահմանել դրանում նախատեսվածից այլ պայման: Նման համաձայնության բացակայության դեպքում պայմանագրի պայմանը որոշվում է դիսպոզիտիվ նորմով: Հաշվի առնելով այն հանգամանքը, որ ՀՀ կառավարության 2017 թվականի դեկտեմբերի 21-ի N 1675-Ն որոշման 1-ին կետով հաստատված հավելվածի 2-րդ կետում նշված պայմանագրում բացակայում է նախագծի հիմնավորման մեջ հիշատակված իրավական ակտերում արդեն իսկ ամրագրված  նորմերի կիրառումը բացառելու վերաբերյալ դրույթ, ապա  վերջիններս գործում են որպես դիսպոզիտիվ նորմ, օրինակ՝ «Զինվորական ծառայության և զինծառայողի կարգավիճակի մասին» օրենքի 7-րդ հոդվածի 2-րդ մասի 1-3-րդ կետերում նշված դրույթները գործում են որպես դիսպոզիտիվ նորմ, քանի որ պայմանագրում  դրանց կիրառումը  բացառող  պայման սահմանված չէ։   

	Խնդրի կարգավորման անհրա​ժեշտությունը ծագել է պրակտիկայից, երբ դպրոց​ները հնարավորություն չեն ունենում սահմանված ժամկե​տում շրջանավարտին հատ​կաց​նել ավարտական վկայա​կան:
Արձանագրվել են դեպքեր, երբ զորակոչիկը ներկայացրել է դպրոցի տեղեկանքը` դպրոց ավարտելու հագամանքի վե​րա​բերյալ, միաժամանակ տե​ղե​կանքում նշվել է, որ ավարտական վկայականը տրվելու է ավելի ուշ:

Այս առումով Պաշտպանու​թյան նախարարությունը սկզբուն​քային խնդիր չունի, կատարվող լրացման նպա​տա​​​կը զորակոչիկին <<Ես եմ>> ծրագրին մասնակցելու լիարժեք հնարավորության ընձեռումն է:
Վարչապետի աշխատակազ​մի պետաիրավական վար​չության առաջարկության հիման վրա օրենքով սահ​մանված հանգամանքները հստակ նշվել են:



	9.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Առաջարկություններ չեն ներկայացվել:

